IZVJEŠTAJ/IZVJEŠĆE

o izvršenju budžeta – proračuna Federacije Bosne i Hercegovine

u periodu/razdoblju od 01.01.2001. – 31.12.2001. godine

(TEKSTUALNI DIO)

I. UVOD

Ovaj Izvještaj Federalni ministar financija – finansija podnosi u skladu sa članom 53. Zakona o budžetu-proračunu Federacije Bosne i Hercegovine («Službene novine Federacije BIH», broj: 20/98). U 2001. godini Federacija Bosne i Hercegovine ostvarila je prihode i izvršavala transfere prema budžetskim korisnicima i druge transakcije plaćanja preko jedinstvenih računa otvorenih u UPI banci Sarajevo, Universal banci Sarajevo i Hercegovačkoj banci Mostar filijala Sarajevo. U mjesecu aprilu 2001. godine Hercegovačka banka Mostar je na zahtjev Visokog predstavnika blokirana te je prestalo procesiranje transakcija javnih prihoda preko ove banke.

Rashodi korisnika Federalnog budžeta izvršavani su, u skladu sa donesenim Budžetom, preko računa koje su korisnici imali u poslovnim bankama.

Budžetom za 2001. godinu planirani su prihodi i rashodi u iznosu od po 1.193,410.962,00 KM. Ovaj iznos obuhvata plan prihoda i rashoda budžeta Federacije Bosne i Hercegovine propisan Zakonom o izvršenju budžeta za 2001. godinu («Službene novine Federacije BIH», broj: 18/01) i iznos usvojenog Rebalansa od strane Parlamenta («Službene novine Federacije BIH», broj: 61/01).

Federalno ministarstvo financija – finansija je u 2001. godini preduzelo niz aktivnosti i mjera na efikasnijem prikupljanju javnih prihoda kojima se finansira Federacija, što je rezultiralo značajnim povećanjem prihoda, posebno po osnovu carina, tako da je budžet – proračun za 2001. godinu u cijelosti ostvaren kako na rashodovnoj tako i na prihodovnoj strani.

Istovremeno Federalno ministarstvo financija – finansija je intenzivno radilo na pripremama za uvođenje novog načina procesiranja javnih prihoda, odnosno na uspostavi trezorskog poslovanja na nivou Federacije.

S obzirom na značajno povećanje prihoda Budžeta – Proračuna Federacije u 2001. godini, a na osnovu prikupljenih podataka o neizmirenim obavezama federalnih budžetskih korisnika preostalih iz 2000. i ranijih godina, na prijedlog ovog ministarstva donesen je Rebalans Budžeta – Proračuna za 2001. godinu, što je omogućilo izmirenje značajnog dijela obaveza Federalnih budžetskih korisnika iz prethodnih godina.

Kako su do decembra 2001. godine izvršene sve organizacione, tehničke i kadrovske pripreme za uvođenje trezorskog poslovanja, to je donesena odluka o otpočinjanju rada trezorskog poslovanja od 07.01.2002. godine, kao i odluka o produženju prava izmirenja obaveza fiskalne 2001. godine do 18.01.2002. godine. Ovo iz razloga što je na taj dan izvršeno zatvaranje fiskalne 2001. godine sa 31.12.2001. godine i prelazak na novi – trezorski način poslovanja. Tog dana izvršeno je prebacivanje salda sa računa korisnika Federalnog budžeta-proračuna na Jedinstveni račun trezora i definitivno gašenje računa korisnika. Time je omogućeno da korisnici budžeta-proračuna izmire svoje obaveze iz ranijih perioda do 18.01.2002. godine na dosadašnji način tj. prije prelaska na novi sistem rada, a istovremeno su sve obaveze i druge transakcije po javnim prihodima nastale u 2002. godini evidentirane i procesirane na novom sistemu čime je u ovom periodu omogućen paralelan rad na procesiranju preostalih transakcija iz prethodnih perioda i unos novih transakcija za 2002. godinu.

II. PRIHODI

Ukupan prihod u 2001. godini prema Proračunu za 2001. godinu (uključujući i rebalans za 2001. godinu) planiran je u iznosu 1.193,410.962,00 KM, a ostvaren je sa 1.176,527.212,00 KM ili sa 98,59%. Neostvareni prihodi iznose 1,41% od ukupnih prihoda ili 16,883.750,00 KM. Ukoliko se ima u vidu činjenica da su blokirana sredstva u Hercegovačkoj banci cca 17 miliona KM može se smatrati da je i ukupan plan prihoda u cijelosti realiziran, odnosno izražen u relativnim pokazateljima sa 100%.

U strukturi planiranih ne relaziranih prihoda bitno je istaći slijedeće pozicije:

· Sredstva od sukcesije

34,000.000,00 KM,

· Sredstva od privatizacije

23,447.300,00 KM,

· Krediti od međunarodnih 

            institucija



28,021.466,00 KM

· Ukupno nerealizirani prihodi
85,468.766,00 KM

I pored visoko nerealiziranih ovih prihoda njihova kompenzacija je ostvarena kroz veći rast izvornih prihoda od carina i slično, što je uzrokovalo relativno malo neostvarivanje ukupnih prihoda. Međutim, gore navedeni neostvareni prihodi od 85,4 miliona KM u 2001. godini se prenose kao planirani prihodi za 2002. godinu, što se može sada ocijeniti kao pozitivno za Budžet-Proračun za 2002. godinu

Struktura budžetskih-proračunskih prihoda je:

u milionima KM

Iz prethodne tabele se vidi:

· da su poreski i neporeski prihodi ostvareni iznad plana – budžeta-proračuna za 2001. godinu i da su znatno veći u 2001. godini nego u 2000. godini (poreski prihodi za 23,65% i neporeski prihodi za 88,73%).

Dominantni prihodi u ukupnim prihodima su poreski prihodi koji pripadaju budžetu-proračunu Federacije Bosne i Hercegovine i oni čine 76,6% od svih prihoda.

U slijedećoj tabeli prikazat ćemo strukturu poreskih prihoda:

	Red. 

broj
	Opis
	Planirani budžet 2001.

	Ostavreno 2001. godina
	Ostavreno 2000. godina
	Indeks 2:1

	1.
	PORESKI PRIHOD 

OD ČEGA:
	914,7
	949,6
	768,0
	103,82
	123,65

	
	
	
	
	
	
	

	1.1.
	Porez na dobit preduzeća
	48,5
	44,1
	22,5
	91,00
	195,74

	1.2.
	Akcize na domaće proizvode
	94,7
	102,3
	77,4
	108,03
	132,09

	1.3.
	Akcize na uvoz i carine
	771,5
	803,2
	667,9
	104,10
	120,25


Poreski prihodi u 2001. godini su ostvarili značajan rast i veći su nego u 2000. 

godini za 23,65% pri čemu je porez na dobit veći čak za 95,74%, akcize na domaće proizvode za 32,09% i akcize na uvozne robe i carine za 20,25%. U apsolutnom iznosu akcize na uvoz i carine su više naplaćene u 2001. godini za 135,3 miliona KM. Ovo je posljedica bolje naplate carina i uvoznih pristojbi pri čemu se carinske stope nisu povećavale, a nije povećan ni obim uvoza.

Napominje se da analitički iskazani prihodi o naplaćenim carinama i drugim carinskim dadžbinama iz tabele «Konsolidirani iskaz o prihodima, primicima i finansiranju po ekonomskim kategorijama», ne daju realnu sliku naplate ovih prihoda iz razloga što su ovi prihodi analitički praćeni i evidentirani samo do aprila 2001. godine, kada je izmjenom Naredbe o uplatnim računima promijenjena metodologija praćenja i evidentiranja istih, tako što se od aprila pa do kraja 2001. godine ovi prihodi prate i evidentiraju na jednom računu bez obzira na njihovu strukturu.

Stoga obrazlažemo ukupan nivo naplate navedenih prihoda koji su iskazani na pozicijama broj 15 i broj 24. U pomenutoj tabeli na poziciji broj 15. vidimo da su ukupno ostvareni porezi na uvezene proizvode (akcize) manji u odnosu na prethodnu godinu za 113,4 miliona KM ili 48%, a u odnosu na budžet-proračun 2001. godine za 28,8 miliona KM ili 19%.


Međutim, porezi na međunarodnu trgovinu i transakcije (carine) iskazani na poziciji broj 24. pokazuju izraziti rast i u odnosu na plan 2001. godine i u odnosu na ostvarenje 2000. godine. Tako povećanje ovih prihoda ostvarenih u 2001. godini u odnosu na plan iznosi 60,5 miliona KM ili 9,7%, a u odnosu na ostvarenje u prethodnoj godini 248,6 miliona KM ili 57,5%.


Ako se pak posmatraju ukupni prihodi po osnovu akciza na domaće proizvode, akciza na uvoz i carine pokazatelji su nešto drugačiji, tako da rast ukupnih ovih prihoda ostvareni u 2001. godini u odnosu na 2000. godinu iznosi 21,5%.


Isto tako napominjemo da Carinska uprava osigurava analitičku evidenciju u skladu sa strukturom vrsta ovih prihoda za 2001. godinu, koja se daje u prilogu, a u 2002. godini bit će izvršeno usklađivanje, odnosno ujednačavanje praćenja istih na jedinstven način, o čemu će se donijeti i izmjene odgovarajućih propisa.

 
U Konsolidiranom iskazu o prihodima, primicima i  financiranju po ekonomskim kategorijama dat je detaljan prikaz strukture prihoda u 118 pozicija       (str. 1. – 5.)

Inostrane donacije u 2001. godini iznose 16,2 miliona KM, dok su u 2000. godini iznosile 61,1 miliona KM. Iste tendencije su i kod kredita od međunarodnih financijskih institucija.

U 2001. godini realizirano je 91,4 miliona KM, dok je u 2000. godini realizirano 103,1 milion KM ili za 28,0 miliona KM više.

S obzirom da carine i druge carinske dažbine čine tri četvrtine ukupno ostvarenih izvornih prihoda, to Vlada Federacije BIH, a prije svega Federalno ministarstvo financija – finansija ima pripremljen plan opsežnih mjera na povećanju drugih vrsta prihoda u ovoj godini, posebno poreza. Time će se još više smanjiti deficit u izvornim prihodima, i istovremeno ovisnost o inostranim kreditima, te omogućiti podsticaj razvoja ekonomije, a prije svega proizvodnje i zapošljavanja.

III. RASHODI

Ukupni rashodi po budžetu-proračunu za 2001. godinu iznose 1.193,410.962,00 KM (uključen rebalans rashoda), a ostvareni su sa 1.169,165.175,00 KM ili sa 97,97%. Rashodi su manji u odnosu na budžet-proračun za 24,245.786,00 KM. Ostala su dva neizmirena rashoda, a koji su vezani uz prihode i to:

a/ preostalih 30% od druge zaostale penzije u iznosu od 21,0 miliona KM. U budžetu-proračunu su planirane dvije zaostale penzije od 84 miliona KM, a isplaćeno je  63,9 miliona KM.

U cijelosti je isplaćena  prva zaostala penzija i 70% druge zaostale penzije. Isplata druge zaostale penzije je vezana uz dobivanje sredstava iz sukcesije, ali kako ona nije realizirana iz proračuna je iz drugih izvora uplaćeno 70% za penzije.

b/ transfer za financiranje BIH u iznosu od 6 miliona KM. U nerabalansiranom budžetu-proračunu za institucije BIH je planirano 37,0 miliona KM i što je u 100% iznosu od 37,0 miliona KM realizirano. Rebalansom budžeta-proračuna je predviđeno institucijama BIH dodatnih 6 miliona KM i to iz sredstava sukcesije. Kako sukcesija nije realizirana u dogovoru sa institucijama BIH nije realizirana ni naša obaveza – jer je prihod vezan uz rashod.


Svi ostali rashodi su realizirani u skladu sa usvojenim Budžetom-Proračunom za 2001. godinu na potpuno javan i transparentan način. Vlada je svaki mjesec razmatrala izvještaj o izvršenju Budžeta-Proračuna do 10-tog u mjesecu za protekli mjesec kao i kumulativno za tretirani period. Svi podaci su istodobno i redovno objavljivani na Internetu, čime se omogućila dostupnost svim zainteresiranim.

Struktura rashoda po osnovnim kategorijama je:

	1.
	UKUPNO RASHODI 

OD ČEGA:
	1.193,4
	1.169,1
	982,5
	97,97
	118,99

	
	
	
	
	
	
	

	1.1.
	Plaće i naknade
	109,1
	111,3
	93,0
	102,06
	119,74

	1.2.
	Doprinosi poslodavca
	10,2
	10,7
	9,9
	104,32
	107,27

	1.3.
	Materijal i usluge
	28,7
	28,9
	28,3
	100,69
	102,14

	1.4.
	Izdaci za obranu
	290,2
	290,2
	309,5
	100,00
	93,75

	1.5.
	Tekući transferi
	557,8
	547,1
	377,9
	98,08
	144,75

	1.6.
	Izdaci za kamate – 

otplate
	97,5
	75,4
	122,6
	77,37
	61,51

	1.7.
	Kapitalne transakcije
	75,3
	82,7
	35,5
	109,78
	232,70

	1.8.
	Tekuća rezerva
	15,3
	15,1
	4,3
	98,41
	345,26

	1.9.
	Obaveze iz 2000. godine
	8,1
	6,9
	0
	85,36
	0

	1.10
	Ostali troškovi
	0,7
	0,4
	1,0
	57,14
	40,00


1. PLAĆE I NAKNADE 

Plaće i naknade uposlenih kao i poslanika ostvarene su za 2,06% više nego što je predviđeno budžetom-proračunom pri čemu su bruto plaće i naknade ostvarene sa 99,88%, poslanički paušali sa 90,33% i naknade troškova svih zaposlenih kao i poslanika sa 110,71%, što je znatno više nego u istom periodu 2000. godine. Bruto plaće u 2001. godini iznose 84,2 miliona KM ili 7,2% od ukupnih rashoda. U 2000. godini i učešće bruto plaća u ukupnim rashodima iznosilo je 8,4% ili u apsolutnom iznosu 82,3 miliona KM. Učešće bruto plaća u 2001. godini je manje nego u 2000. godini u ukupnim rashodima.

2. MATERIJAL I USLUGE

Troškovi materijala i usluga iznose 28,9 miliona KM i u odnosu na proračun ostvareni su sa 100,69%, a u odnosu na 2000. godinu porasli su za svega 2,14%. Troškovi materijala i usluga u ukupnim rashodima učestvuju u 2001. godini sa 2,4% dok su u 2000. godini učestvovali sa 2,9%.

3. IZDACI ZA OBRANU

Izdaci za obranu u budžetu-proračunu za 2001. godinu planirani su u iznosu od 290,2 miliona KM i ostvareni takođe u iznosu od 290,2 miliona KM ili 100%. Posebno je za Vojsku Federacije intervenirano još kroz uplatu doprinosa za penzione fondove od cca 18,0 miliona KM. Na ovaj način uplata za vojsku je ostvarena na nivou izdataka u 2000. godini.

4. TEKUĆI TRANSFERI

Tekući transferi su ostvareni u iznosu od 547,1 miliona KM ili u odnosu na proračun za 2001. godinu sa 98,08%. Oni su veći u odnosu na 2000. godinu za 169,2 miliona KM ili za 44,75%. U strukturi ukupnih rashoda u 2001. godini tekući transferi učestvuju sa 46,8%, dok su u 2000. godini iznosili 377,9 miliona i imali učešće od 38,4%.

U slijedećoj tabeli daje se prikaz strukture većih tekućih transfera:

	1.
	UKUPI TEKUČI TRANSFERI

OD ČEGA:
	557,8
	547,1
	377,9
	98,08
	144,75

	
	
	
	
	
	
	

	1.1.
	Transfer za ekshumacije
	1,0
	1,0
	0,9
	100,00
	113,15

	1.2.
	Transfer za financiranje BIH
	43,0
	37,0
	30,0
	86,05
	123,28

	1.3.
	Transfer kantonima i nižim nivoima vlasti
	18,0
	17,9
	24,1
	99,93
	74,45

	1.4.
	Transfer za zdravstvene

 institucije
	1,0
	1,0
	0,6
	100,00
	148,20

	1.5.
	Transfer za visokoškolske institucije, nauku i kulturu
	5,1
	5,1
	4,8
	100,00
	105,67

	1.6.
	Transfer za izbjeglice
	28,0
	28,0
	23,2
	100,00
	120,22

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	1.7.
	Transfer za Srebrenicu
	2,0
	2,0
	0
	100,00
	0

	1.8.
	Transfer za invalidnine
	263,9
	265,5
	239,8
	100,61
	110,69

	1.9.
	Transfer za zaostalu prvu invalidninu
	23,0
	23,0
	0
	100,00
	0

	1.10.
	Transfer za penzije
	36,6
	37,6
	8,7
	102,73
	428,64

	1.11.
	Transfer za elementarne nepogode + Zlokuće
	4,2
	4,2
	0
	100,00
	0

	1.12.
	Transfer za FEN-i
	1,2
	1,2
	2,1
	100,00
	59,43

	1.13.
	Transfer za parlamentarne političke partije
	0,9
	0,9
	0,8
	100,00
	116,39

	1.14.
	Transfer za obavještajne službe
	12,0
	12,0
	13,5
	100,00
	88,89

	1.15.
	Transfer za deminere
	0,7
	0,7
	0
	100,00
	0

	1.16.
	Transfer za željeznicu
	14,1
	14,1
	11,3
	100,00
	124,21

	1.17.
	Transfer za podsticaj u poljoprivredi
	10,0
	10,0
	7,9
	100,00
	126,58

	1,18
	Transfer za podsticaj u industriji
	5,7
	5,7
	6,0
	100,00
	95,29


Od navedenih 18. transfera sedamnaest je izvršeno sa 100%, a većina transfera je izvršena u većem obimu nego u 2000. godini. Obrazloženje za neizvršenje transfera za financiranje BIH dato je u ranijem tekstu.

Transfer za izbjeglice od 30,0 miliona KM (28,0 + 2,0 za Srebrenicu) više je za 29,3% nego što je izvršeno u 2000. godini (23,2 miliona KM).

Transfer za invalidnine od 288,5 miliona KM (265,5 + 23,0 zaostala invalidnina) više je za 48,7 miliona KM nego što je izdvojeno u 2000 godini – kada je izdvojeno 239,8 miliona KM. To su viša izdvajanja u 2001. godini nego u 2000. godini za invalide za 20,3%.

Značajno su povećani transferi za željeznice kao i poljoprivredu.

5. KAPITALNE TRANSAKCIJE

Kapitalne transakcije su u 2001. godini iznosile 82,7 miliona KM i u odnosu na proračun su ostvarene po indeksu 109,78, ali u odnosu na 2000. godinu one su povećane za više od dva puta (indeks 232,70). U 2000. godini kapitalne transakcije su iznosile 35,5 miliona KM.

Detaljan pregled kapitalnih transakcija dat je u dijelu izvještaja pod naslovom «rashodi po ekonomskim kategorijama» - strana 4. Najveće kapitalne transakcije su:

· Održavanje cesta 



17,7 miliona KM;

· Nabavka građevina



  7,4 miliona KM;

· Avans za dva aviona


  5,7 miliona KM;

· Čapljinski most



  4,2 miliona KM;

· Pozajmljivanje kantonima


  3,7 miliona KM;

· Otplata zajmova



31,1 miliona KM.

IV. RASHODI PO EKONOMSKOJ I FUNKICIONALNOJ KLASIFIKACIJI

U slijedećoj tabeli dat ćemo strukturu ukupnih rashoda po ekonomskoj i finkcionalnoj klasifikaciji:

	Vrsta rashoda prema aktivnostima


	Rashodi po namjeni u mil. KM
	Procent učešća u ukupnim rashodima

	Aktivnposti općih javnih službi
	105,8
	9,3 %

	Aktivnosti odbrane
	315,9
	27,7%

	Aktivnosti javnog reda i sigurnosti
	69,9
	6,1%

	Aktivnosti obrazovanja
	8,3
	0,7%

	Aktivnosti zdravstva
	6,9
	0,6%

	Ktivnosti socijalnog osiguranja
	411,4
	36,1%

	Stambeno komunalne aktivnosti
	2,0
	0,2%

	Kulturne, rekreacione i religijske aktivnosti
	5,8
	0,5%

	Aktivnosti vezane za poljoprivredu
	12,4
	1,1%

	Aktivnosti rudarstva i mineralnih resursa
	9,9
	0,8%

	Aktivnosti prometa i komunikacija
	40,2
	3,5%

	Ostale ekonomske aktivnosti
	8,8
	0,8%

	Rashodi neklasificirani po glavnim grupama
	171,2
	12,6%

	Ukupno
	1.169,1
	100,0%


Kako se iz prethodnog pregleda vidi najveći dio rashoda budžeta-proračuna Federacije BIH, odnosio se na aktivnosti socijalne politike i odbrane, čije učešće u ukupnim rashodima budžeta-proračuna Federacije BIH iznosi 63,8%.


Ovaj pregled odražava ustavne nadležnosti Federacije BIH pri čemu su financiranje zdravstva, obrazovanja i sl. prenesena na kantone.

V. BROJ UPOSLENIH

Prema rebalansu budžeta-proračuna Federacije BIH predviđen je broj uposlenih od 7.255. U ovaj broj nisu uključeni uposleni u Vojsci Federacije BIH, civilnim obavještajnim službama i uredu ombudsmena.

U slijedećoj tabeli daje se pregled uposlenih po budžetu-proračunu i uposlenih u decembru 2001. godine.

	R. br.
	Naziv institucije
	Po budžetu 2001. godine
	Uposleni u XII 2001. godine
	+

-

	1.
	Parlament Federacije
	172
	178
	+6

	2.
	Ured predsjednika F BIH
	12
	10
	-2

	3.
	Ured potpredsjednika F BIH
	12
	10
	-2

	4.
	Vlada Federacije BIH
	102
	100
	-2

	5.
	Zajedničke službe Vlade
	390
	410
	+20

	6.
	Ured za zakonodavstvo
	11
	11
	0

	7.
	Ured za informiranje
	9
	9
	0

	8.
	Komisija za ljudska prava
	13
	12
	-1

	9.
	Ministarstvo unutrašnjih poslova
	1.319
	1.282
	-37

	10.
	Ministarstvo pravde
	38
	41
	+3

	11.
	Kazneno – popravni domovi
	676
	713
	+37

	12.
	Komisija za nestala lica
	34
	18
	-16

	13.
	Ministarstvo financija
	106
	88
	-18

	14.
	Carinska uprava
	1.145
	1.150
	+5

	15.
	Poreska uprava
	1.431
	1.466
	+36

	16.
	Financijska policija
	114
	106
	-8

	17.
	Ministarstvo energije, rudarstva i industrije
	94
	92
	-2

	18.
	Ministarstvo prometa i 

komunikacija
	36
	37
	+1

	19.
	Direkcija cesta
	16
	20
	+4

	20.
	Direkcija za civilnu avijaciju
	43
	44
	+1

	21.
	Ministarstvo za socijalnu politiku, raseljene osobe i izbjeglice
	133
	140
	+7

	22.
	Ministarstvo zdravstva
	49
	53
	+4

	23.
	Zavod za javno zdravstvo
	85
	104
	+19

	24.
	Centar za zaštitu od jonizirajućeg zračenja
	2
	0
	-12

	25.
	Zavod za kontrolu lijekova
	20
	29
	+9

	26.
	Zavod za transfuzijsku medicinu
	20
	20
	0

	27.
	Ministarstvo za obrazovanje, nauku, kulturu i sport
	72
	69
	-3

	28.
	Ministarstvo trgovine
	85
	82
	-4

	29.
	Ministarstvo prostornog uređenja i okoliša
	36
	32
	-4

	30.
	Ministarstvo poljopriv., vodoprivrede i

 šumarstva
	82
	85
	+3

	31.
	Ustavni suda Federacije BIH
	22
	18
	-4

	32.
	Vrhovi sud Federacije BIH
	89
	83
	-6

	33.
	Sudska policija
	197
	164
	-33

	34.
	Sud za ljudska prava
	4
	4
	0

	35.
	Federalno tužilaštvo
	17
	17
	0

	36.
	Federalno pravobranilaštvo
	12
	11
	-1

	37.
	Vijeće za prekršaje
	12
	11
	-1

	38.
	Ministarstvo za pitanje boraca i invalida odbrambeno-oslobodilačkog rata
	34
	36
	+2

	39.
	Uprava za geodetske poslove
	17
	19
	+2

	40.
	Federalni zavod za statistiku
	180
	181
	+1

	41.
	Federalni metereološki zavod
	102
	101
	-1

	42.
	Arhiv Federacije
	22
	22
	0

	43.
	Zavod za programiranje razvoja
	23
	24
	+1

	44.
	Direkcija robnih rezervi
	23
	23
	0

	45.
	Agencija za PIO
	4
	0
	-4

	46.
	Registar vrijednosnih papira
	17
	17
	0

	47.
	Komisija za vrijednosne papire
	15
	18
	+3

	48.
	Ured za reviziju budžeta
	25
	28
	-7

	49.
	Agencija za privatizaciju
	33
	33
	0

	50.
	Uprava za civilnu zaštitu
	21
	20
	-1

	51.
	Centar za jednakost polova
	9
	7
	-2

	
	UKUPNO:
	7.255
	7.249
	-6


Prema budžetu-proračunu za 2001. godinu planirano je 7.255 uposlenih, a u XII mjesecu 2001. godine bilo je stvarno uposlenih 7.249 ili za 6 manje nego je planirano.

VI. TEKUĆA REZERVA

U 2001. godini prema budžetu-proračunu planirana je tekuća rezerva od 15,3 miliona KM, a realizirana je sa 15,1 miliona KM ili 98,41%. U izvještaju se dostavlja analitički pregled doznaka s tim da za svaku doznaku postoji odluka Vlade (Prilog broj 2.). Ukupno je realizirano 237 odluka iz tekuće rezerve s tim da je prethodna Vlada do 12.03.2001. godine donijela 40 odluka koje su sve do tog datuma realizirane u ukupnom iznosu od 2,9 miliona KM. Ostalih 188. odluka realizirala je aktuelna Vlada u iznosu 12,2 miliona KM.

VII. ZAKLJUČNO RAZMATRANJE

Na temelju ukupnog izvještaja o izvršenju budžeta-proračuna Federacije BIH za 2001. godinu mogu se izvući slijedeće konstatacije:

1. Po prvi put nakon rata stekli su se uvjeti da je budžet-proračun za 2001. godinu ne samo u cijelosti realiziran nego je i rebalansiran na više.

2. Rebalansirani Budžet-Proračun je uspješno realiziran kako na strani prihoda tako i na strani rashoda.

3. Prihodi su više naplaćeni zahvaljujući povećanom angažmanu Ministarstva financija-finansija naročito Carinske uprave kroz povećanu naplatu carina i ostalih uvoznih dažbina.

4. Prihodi su povećani i kao posljedica uvođenja financijske discipline, u smislu sveobuhvatnije alokacije sredstava u budžetu-proračunu Federacije BIH, što nije bio slučaj u ranijem periodu kada su mnogi budžetski-proračunski korisnici ostvarivali i koristili vlastita sredstva bez evidencije i konsolidacije na nivou Federalnog budžeta-proračuna

5. Jedan dio prihoda nije realiziran u 2001. godini, a naročito prihodi od subvencije i ranije potpisani krediti od međunarodnih financijskih institucija i uprkos tome ukupni prihodi su dobro realizirani zahvaljući povećanju vlastitih prihoda. Ovi prihodi, koji još nisu naplaćeni, bit će realizirani kroz budžet-proračun za 2002. godinu.

6. Na sektoru rashoda karakteristično je da su oni realizirani u okviru budžeta-proračuna, a da su naročito povećana izdvajanja za invalide, izbjeglice, penizonere i druga socijalna davanja.

7. Broj uposlenih u odnosu na budžet-proračun nije povećan, a bruto plaće i materijalni troškovi su ostvareni u skladu sa planom.

8. Rashodi po krajnjim korisnicima su uglavnom realizirani u okvirima budžetskih-proračunskih sredstava i nije bilo kašnjenja u izvršavanju obaveza.

9. U financijskim tokovima ukinuti su svi paralelizmi izuzev u Vojsci Federacije BIH koji je zakonom uspostavljen – a što će se izmjenom zakona ukinuti.

10. Povećana javnost i transparentnost budžeta-proračuna u 2001. godini je evidentna. Vlada je redovno razmatrala mjesečne i kumulativne izvještaje o izvršenju budžeta-proračuna za 2001. godinu. Od septembra 2001. godine izvještaji o izvršenja budžeta-proračuna svakog mjeseca se dostavljaju odgovarajućim odborima u Domu naroda i Predstavničkom domu.

11. Sveukupna ocjena o izvršenju budžeta-proračuna Federacije BIH za 2001. godinu je:

a) da je budžet-proračun u cijelosti realiziran u skladu sa Zakonom o izvršenju budžeta-proračuna Federacije BIH za 2001. godinu,

b) da je budžet-proračun u datim uvjetima pozitivno realiziran te da su sredstva korištena na najracionalniji mogući način i

c) da je značajno izmiren dio zaostalih dugova iz ranijeg perioda te je zaustavljeno dalje akumuliranje novih dugova.

		Redni broj		Opis		Planirano budžet 2001. Godine		Ostvareno 2001. Godine		Ostavreno 2000. Godine		Indeks 2 : 1		Indeks 2 : 3

						1		2		3		4		5

		1.		UKUPAN PRIHOD		1,193.4		1176.5		995.4		98.59		118.2

				OD ČEGA:

		1.1.		Poreski prihodi		914.7		949.6		768.0		103.82		123.65

		1.2.		Neporeski prihodi		94.3		119.1		63.1		126.32		188.73

		1.3.		Inostrane donacije		11.2		16.2		61.1		145.52		26.65

		1.4.		Krediti od međunarodnih institucija		119.5		91.4		103.1		76.55		88.66

		1.5.		Sredstva od privatizacije		23.4		0		0		0		0

		1.6.		Sredstva od sukcesije		34.0		0		0		0		0

		1.7.		Višak iz prethodne godine		13.9				0		0		0






